
Kashyam Kalabhairavaprakatyaprasangavarnanam

காஶ்யாம் காலபை⁴ரவப்ராகட்யப்ரஸங்க³வர்ணநம்

- ஶிவபார்வதீஸம்வாதே³ -
ப்³ரஹ்மோவாச -

அஹமேவாகி²லை: பூஜ்ய: பூஜ்யோ மம ந ஸர்வதா² ।
கிம் ஶூலீ மம ஸம்பூஜ்ய: பூஜ்யோऽஹம் ஶூலிநோ த்⁴ருவம் ॥ 201॥
வேதா:³ஸ்ரு’ஷ்டா மயா ஸர்வே ஸ்ரு’ஷ்டா லோகா மயா புரா ।
மத³ந்ய:ஸர்ஜகோ லோகே நாஸ்தி பூஜ்யோऽபி ஸர்வதா²॥ 202॥
ப்⁴ராந்தா யூயம் ந ஸந்தே³ஹ: ஶூலிபூஜாபராயணா: ।
பூஜா மமைவ விஹிதா வேதா³ஸ்தத்ர து ஸாக்ஷிண:॥ 203॥
ப்ரலபந்நேவமேவாந்யத்³விஶ்ராந்தோऽஸௌ ததா³ விதி: ⁴ ।
தஸ்தௌ² ததோ மஹாவிஷ்ணுரர்க்⁴யபாணிருபாக³த:॥ 204॥
ததோऽபி⁴ஷிச்ய மாம் விஷ்ணு:க்ஷீராஜ்யாதி³பி⁴ராத³ராத் ।
சகார பூஜாம் விவிதா⁴ம் பி³ல்வபத்ராதி³பி⁴ர்முதா³॥ 205॥
தூ⁴பதீ³பாம்ஶ்ச நைவேத்³யம் க்ஷீராஜ்யத³தி⁴மிஶ்ரிதம் ।
த³த்வா த³தௌ³ புநர்தீ³பாந புந: புஷ்பாஞ்ஜலிம் த³தௌ³॥ 206॥
ப்ரத³க்ஷிணநமஸ்காராந் சகார தத³நந்தரம் ।
தத: பஶ்சாக்ஷரம் ஶைவம் ஜஜாப ஸ ஜநார்த³ந:॥ 207॥
ததஸ்தம் த்⁴யாநநிரதம் விதி⁴ர்த்³ரு’ஷ்ட்வா ஹரிம் ததா³ ।
உவாச வசநம் ப்⁴ராந்த: க்ரோத⁴முத்பாத³ந்ஹரே:॥ 208॥
அஸம்பூஜ்யைவ பூஜார்ஹம் மாமயம் விஷ்ணுருத்³த⁴த: ।
ஶூலிபூஜாம் கரோத்யத்ர ப்⁴ராந்தோऽயம் நாத்ர ஸம்ஶய:॥ 209॥
இத்யுதீ³ரிதமாகர்ண்ய வசநம் தத்³விதே⁴ர்ஹரி: ।
பூஜாம் ஸமாப்ய தத³நு ஜகா³த³ வசநம் ததா³॥ 210॥
விஷ்ணுருவாச -

ஹா ஹா து³ர்பா⁴க³ து³ர்பு³த்³தே⁴ கிமேத்ரம் வக்துமர்ஹஸி ।
கத²ம் ப்⁴ராந்தோऽத்³ய ஜாதோऽஸி ஶுப⁴ம் நாத்³ய து த்³ரு’ஶ்யதே ॥ 211॥
ஸர்வதே³வோத்தம:ஸாம்ப:³ ஶங்கரோ ப⁴க்தவத்ஸல: ।
ஸர்வேஷாமபி ஸம்பூஜ்ய: தஸ்ய பூஜ்யோ ந த்³ரு’ஶ்யதே ॥ 212॥
தஸ்யைவ பூஜாவிஹிதா ஸர்வவேதே³ஷு ஸர்வதா² ।
தத்பூஜயைவ ஸம்ப்ராப்தோ மோக்ஷோ மோக்ஷப்ரத:³ ஶிவ:॥ 213॥
ஶிவபூஜா மயா பூர்வம் ப³ஹுதை⁴வ க்ரு’தா முஹு: ।
அஹம் ஶிவப்ரஸாதே³ந பாலயாம்யகி²லம் ஜக³த் ॥ 214॥
இத்யுக்தவந்தம் தம் விஷ்ணும் ப்⁴ராந்தோऽஸீதி ஜகா³த³ஸ: ।
மத்தோऽந்யோ ந ஹி ஸம்பூஜ்ய: பூஜ்யோऽஹம் நாத்ர ஸம்ஶய:॥ 215॥
ப்⁴ராந்தா:ஸர்வே கத²ம் ஜாதா: பூஜ்யம் மாம் ஸர்வஸாத⁴நை: ।
ந பூஜயந்தி து³ர்வுத்தா மாம்மித்யேவம் வத³ஸ்தி²த:॥ 216॥
ததா³ க்லேஶாந்விதோ விஷ்ணு: ஶங்கரம் லோகஶங்கரம் ।
துஷ்டாவ விவிதை:⁴ ஸ்தோத்ரைருவாசேத³ம் வசஸ்ததா³॥ 217॥
ஶம்போ⁴ ப்ரஸீத³ தே³வேஶ க்லேஶாந்தூ³ரீகுருஷ்வ மே ।
அஶைவம் ஸம்ஹரஸ்வைநமத⁴ர்மஸ்ய ப்ரவர்தகம் ॥ 218॥
அத⁴ர்மவ்ரு’த்த்யா ஸர்வேऽபி யாஸ்யந்தி நரகம் த்⁴ருவம் ।
க்ரு’பாலுரஸி தே³வேஶ விதி⁴மேநம் ப்ரணாஶய ॥ 219॥
அஶைவோऽயம் து³ராசார:ஸ்தா²பநீயோ ந ஸர்வதா² ।
அஶைவஶிக்ஷா கர்தவ்யா தே³வேஶ த்ரிபுராந்தக ॥ 220॥
நோசேத³த⁴ர்மவ்ரு’த்³தி⁴ஸ்து ப⁴விஷ்யதி ந ஸம்ஶய: ।
அத⁴ர்மவ்ரு’த்³த்⁴யா தே³வாநாம் து:³க²வ்ரு’த்³தி⁴ர்ப⁴விஷ்யதி ॥ 221॥
இத்யுக்த்வா ப்ரணதோ விஷ்ணு:ஸ ரு’ஷி:ஸம்ஸ்(ஸர்ஷிஸங்க: ⁴)ஸ்துவம்ஸ்ததா³ ।
ப்ரஸீதே³ஶ ப்ரஸீதே³ஶ ப்ரஸீதே³தி வத³ந்முஹு:॥ 222॥
ததோ³க்³ரரூபாத³நங்கா⁴ந்மத்த:ஶ்ரீகாலபை⁴ரவ: ।
ஆவிராஸீத்ததா³ லோகாந்பீ⁴ஷயந்நகி²லாநபி ॥ 223॥
வ்யாப்யாயம் ஸப்தபாதாலாநநந்தசரணை:ஸ்வயம ।
பூ⁴ர்பு⁴வ:ஸுவராதீ³ம்ஶ்ச ஶிரோऽபி⁴வ்யாப்ய ஸம்ஸ்தி²த:॥ 224॥

தி³ஶோ த³ஶவ்யாப்தஹஸ்தைரநந்தைர்விவ்ரு’தாநந: ।
அநந்தஸூர்யப்ரதிம: காலாநலஸமப்ரப: ⁴ ॥ 225॥
நாநாஶஸ்த்ராவ்ரு’தாகாரோ நாநாக³ந்தா⁴நுலேபந: ।
நாநாமாலாவ்ரு’தோ நாநாரத்நாப⁴ரணஸம்வ்ரு’த:॥ 226॥
அந்தரூபகூபேஷு வஹந்நக்³நிகணாந்ப³ஹூந் ।
நி:ஶ்வாஸபவநைரக்³நிம் விஸ்ரு’ஜந் ரக்தலோசந:॥ 227॥
அகாண்ட³ப்ரலயாக்³நீநாம் ஸமூஹமிவ ஸம்ஸ்தி²த: ।
த்³ரு’ஷ்ட்வா தம் விஸ்மிதா:ஸர்வே தே³வா:ஸ ரு’ஷிபுங்க³வா:॥ 228॥
சசாலாவநிருத்³விக்³நா சேலுஶ்ச குலபர்வதா: ।
ஶேஷஶ்சகம்பே ஸகலை: ப²ணிபி⁴ஶ்ச ஸமாவ்ரு’த:॥ 229॥
தந்நி:ஶ்வாஸமஹாவாயுருத்பாதபவநோऽப⁴வத் ।
தத்கராகா⁴தமாத்ரேண பேதுருர்வ்யாம் ச தாரகா:॥ 230॥
பாபத மூர்ச்சி²தோ விஷ்ணுஸ்தம் த்³ரு’ஷ்ட்வா பீ⁴மவிக்ரமம் ।
பேதுர்முநிவராஸ்ஸர்வே தே³வாஶ்சேந்த்³ரபுரோக³மா:॥ 231॥
க்ஷுப்³தா: ⁴ ஸமுத்³ரா:ஸர்வேऽபி க்ஷீராப்³தி⁴ப்ரமுகா²ஸ்ததா³ ।
உத்³வேலாஶ்ச ப³பூ⁴வுஸ்தே மஹாகல்லோலஸங்குலா:॥ 232॥
ததஸ்து பை⁴ரவோ லோகாந் பீ⁴ஷயந்நகி²லாநபி ।
ப்ரணம்ய மாமுவாசேத³ம் வசநம் விநயாந்வித:॥ 233॥
பை⁴ரவ உவாச -

ஶம்போ⁴ கிம் கரவாண்யத்³ய கார்யம் தே கிமுபஸ்தி²தம் ।
ஶோஷணீயா:ஸுமுத்³ரா: கிம் க்ஷணேநைவாத்³ய லீலயா ॥ 234॥
கிம் வா குலாசலா:ஸர்வே ப⁴க்ஷணீயாஸ்த்வதா³ஜ்ஞயா ।
நஸ்மீபூ⁴தாஶ்ச கர்தவ்யா தே³வா:ஸர்வே கிமீஶ்வர ॥ 235॥
கிம் ப⁴ஸ்மஸாது³பைத்வீஶ ஸஶைலவநகாநநா ।
ப்ரு’தி²வீ ஸநதீ³ வா மாமாஜ்ஞாபயது ஶங்கர ॥ 236॥
மா விலம்ப³ம் குருஷ்வேஶ கிம் விலம்பே³ந ஶங்கர ।
த்வத்ப்ரஸாதே³ந ஸர்வேஷாம் நாஶகஶ்ச ப⁴வாம்யஹம் ॥ 237॥

மயோக்³ரதரரூபேண தூஷ்ணீம் ஸ்தா²தும் ந ஶக்யதே ।
தே³வோத்தம மஹாதே³வ ஹராஜ்ஞாபய மாம் விபு⁴ம் ॥ 238॥
ஏவமுக்தோ பை⁴ரவேண ப்ரணதஶ்ச முஹுர்முஹு: ।
ததா³ ப்³ரஹ்மஶிரஶ்சே²த³ம் குருஷ்வேத்யுக்தவாநஹம் ॥ 239॥
ததோ விதி⁴ம் பை⁴ரவஸ்தம் த்³ரு’ஷ்ட்வா ப்ரஸ்பு²ரிதாத⁴ர: ।
நகா²க்³ரேணைவ சிச்சே²த³ ஶிராம்ஸி ச பபாத ஸ:॥ 240॥
ததஸ்தஸ்ய விதே⁴ஶ்ச்சி²ந்நம் ப்ரத²மம் து ஶிரஸ்ததா³ ।
ஜகா³ம நாக³நிலயம் ப்ரலபந்ஸத்வரம் ஶிவே ॥ 241॥
ததா³ தஸ்ய ஶிரோ த்³ரு’ஷ்ட்வா ப்³ரஹ்மண: ப²ணிராட் ததா³ ।
விஸ்மிதோ முக்திமேதஸ்ய ஶிரஶ்சே²த³ஸ்ய காரணம் ॥ 242॥
இத³ம் ப்³ரஹ்மஶிரோ நூநம் மயா து பரிசீயதே ।
ப்³ரஹ்மணோ ந ஶிவாத³ந்ய: ஶாஸ்தா தே³வேஷு வித்³யதே ॥ 243॥
ப்ராயஶோ தே³வதே³வஸ்ய மஹாதே³வஸ்ய பூஜநம் ।
ந க்ரு’தம் ப்³ரஹ்மணா தஸ்மாச்சி²வேந நிஹதோ விதி: ⁴ ॥ 244॥
ப்ராயஶோ ப்³ரஹ்மணா ஶம்போ⁴ர்தி⁴க்காரோ வா க்ரு’தோ த்⁴ருவம் ।
நந்தி³கேஶஸ்ய வாऽந்யஸ்ய ஶிவப⁴க்தஸ்ய வா த்⁴ருவம் ॥ 245॥
ஶிவம் வா ஶிவப⁴க்தம் வா நந்தி³கேஶம் ஶிவப்ரியம் ।
யோ தி⁴க்கரோதி தஸ்யேயம் க³திர்ப⁴வதி ஸர்வதா²॥ 246॥
அந்யதா² ப்³ரஹ்மணோऽகாண்டே³ ஶிரஶ்சே²த:³ கத²ம் ப⁴வேத் ।
நாயம் ப்ரலயகாலஶ்ச ப்³ரஹ்மவிஷ்ண்வீஶநாஶக:॥ 247॥
ஸமய: ப்ரலயஸ்யாஸ்து மாஸ்து வாயம் ததா²ப்யஹம் ।
காஶீம் ப்ரதி க³மிஷ்யாமி யத்ர ப்ரலயபீ⁴ர்ந மே ॥ 248॥
மஹாப்ரலயகாலேऽபி காஶீஸ்தோ² ந விநஶ்யதி ।
தத: காஶீமஹம் யாஸ்யே யத்ர ந ப்ரலயோத்³ப⁴வ:॥ 249॥
த³க்³தா⁴ ப⁴வந்து ப்³ரஹ்மாத்³யா லோகா த³க்³தா⁴ ப⁴வந்து ச ।
யாஸ்யேऽஹம் ஸர்வதா² நித்யாம் காஶீம் மாஹேஶ்வரீம் புரீம் ॥ 250॥
இத்யுக்த்வா ப²ணிராட்ச்சீ²க்⁴ரம் காஶீம் ப்ரதி ஸமாயயௌ ।
பாஹி பாஹி மஹாதே³வ ப்ரலயாதி³தி ஸம்வத³ந் ॥ 251॥

ஸம்ப்ராப்ய காஶீம் பூதாத்மா ப்ரஹ்ரு’ஷ்டஹ்ரு’த³ய: ப²ணீ ।
அமந்யத ததா³த்மாநம் க்ரு’தார்த²ம் பா⁴க்³யஸம்ஶ்ரயம் ॥ 252॥
த்³ரு’ஷ்ட்வா காஶீம் புரீம் ஶைவீம் ஶைவமோக்ஷப்ரதா³யிநீம் ।
ஸாக்ஷாச்சி²வஸ்வரூபேயம் தே³வாநாமபி து³ர்லபா⁴ ॥ 253॥
க்ரு’பா மயி மஹேஶஸ்ய ஸம்பூர்ணா திஷ்ட²தி த்⁴ருவம் ।
யதோऽதிது³ர்லபா⁴ காஶீ ஸுலபா⁴ऽத்³ய மமாப⁴வத் ॥ 254॥
அத: பரம் ப⁴யம் நாஸ்தி ம்ரு’தேரபி மம த்⁴ருவம் ।
யத: ப்ராப்தா மயா காஶீ யாம் ம்ரு’த்யுர்நைவ பஶ்யதி ॥ 255॥
தத:ஸ ரத்நபுஷ்பாத்³யைர்விஶ்வேஶம் மாம் ஸநாதநம் ।
ஸம்பூஜ்ய நித்யயாத்ராதி³ஸர்வகர்ம சகார ஸ:॥ 256॥
ஆதி³பை⁴ரவமப்⁴யர்ச்ய தூ⁴பதீ³பாதி³பி⁴ஸ்தத: ।
க்ரு’த்திவாஸேஶ்வரம் த்³ரஷ்டும் புஷ்பபாணிருபாயயௌ ॥ 257॥
ஶ்ரீகாலபை⁴ரவம் த்³ரு’ஷ்ட்வா பீ⁴மரூபம் ப⁴யாநகம் ।
சகம்பே மூர்ச்சி²த: ஶேஷ: பபாத ப்ரு’தி²வீதலே ॥ 258॥
–

மயா சோத்தா²பிதோ விஷ்ணுஸ்தத: பூர்வம் ஸ உத்தி²த: ।
இந்த்³ராத³ய:ஸ ரு’ஷயோ (?) மயைவோத்தா²பிதா: ஶிவே ॥ 259॥
விஷ்ணுரிந்த்³ர: ப²ணிபதிர்தே³வாஶ்சாந்யே முநீஶ்வரா: ।
த³த்³ரு’ஶுஶ்சி²ந்நஶிரஸம் விதி⁴ தம் பதிதம் பு⁴வி ॥ 260॥
–

தே³வா ஊசு: -
ததோ விஷ்ணுஸ்ஸதே³வேந்த்³ர:ஸரு’ஷி:ஸப²ணிஸ்ததா² (?) ।
ஸ்தோத்ரைரநேகை:ஸ்துத்வா ச (துஷ்டாவ) பீ⁴மம் ஶ்ரீகாலபை⁴ரவம் ॥ 261॥
॥ இதி ஶிவரஹஸ்யாந்தர்க³தே காஶ்யாம் காலபை⁴ரவப்ராகட்யப்ரஸங்க³வர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 11 । 201-261॥

காஶ்யாம் காலபை⁴ரவப்ராகட்யப்ரஸங்க³வர்ணநம்

Notes:

Śiva ஶிவ recounts to Pārvatī பார்வதீ; the appearance/manifestation of the formidable

Kālābhairava காலபை⁴ரவ and the subsequent decapitation of Brahmā ப்³ரஹ்மா who

brimmed with arrogance due to his role as The Creator, and had entered Kaśī காஶீ
questioning Viṣṇu விஷ்ணு as to why He (Viṣṇu விஷ்ணு) was worshiping Śiva ஶிவ
- when he (Brahmā ப்³ரஹ்மா) as the Creator is the only one worthy of being worshiped.

As the terrifying event unfolds and Brahmā ப்³ரஹ்மா has fallen unconscious; Viṣṇu

விஷ்ணு, along with Indra இந்த்³ர, Ṛṣi-s ரு’ஷி: Phaṇipati ப²ணிபதி (Vāsuki வாஸுகி)
collectively attempt to eulogize, pacify and appease the disgruntled and vexed Kālābhairava

காலபை⁴ரவ.

